
Ndaa Cati Seɗɗa Nder Yimre Nde Sheehu Usmanu Ɓii Foduye Yusɓi Wi’eteende: 
 

MA'AMA'AARE TAWHIIDI 
 
1. Yaa Allah miɗo yettumaa dow maaje caahu ma'a, 
 Walaahi gooto walaa limtayɗo neema ma'a. 
 
2. Salaatu Maaɗa yo duumo he dow Giɗaaɗo ma'a, 
 Cuɓaaɗo maaɗa Muhammadu cuɓti ndaaɗo ma'a. 
 
3. He Aalo'en he sahaaboo'en Suɓaaɓe ma'a, 
 He ofnu tokkuɗo yaa Allaahu diina ma'a. 
 
4. Subhaana maaɗa a gooto he laamu illa azal, 
 Andeeki maaɗa he waajibi dow tageefo ma'a. 
 
5. Woodeende maaɗa he waajibi nden ngenaaku ma'a, 
 Duumaare  maaɗa bo non en lutki tagle ma'a. 
 
6. He jaynitaaki he ngootimmaaku hooti kadin, 
 Baawal he muuyo he anndal tindinooje ma'a. 
 
7. Ngeendam he nanɗe he giiɗe boliiɗe maaɗa bo non, 
 Ɗee tindinooje fu ɗee ɗum tindinooje ma’a. 
 
8. A bawɗo muuyoowo anduɗo geeto hooti kadin, 
 A nanoowo hooti kadin a gi’oowo e tagle ma’a. 
 
9. Bolwoowo sawtu walaa ishiriina ɗii gajibi, 
 Dow oo defaaɗo bo anndaɗi eehe hakke ma'a. 
 
10. Nden non o haɓɓoya timmeendamji fu wajibi, 
 E hakke maaɗa o'annda ko riiwoto he ma'a. 

